
Hai arquitectos que “fixe-
ron” cidades e que, de manei-
ra utilitaria ou onírica, modi-
ficaron paisaxes urbanas. Pe-
ro, xeralmente, esas obras 
non puideron ter influencia 
posterior; é dicir, xerme de 
modernidade. Entre nós, se-
ría o caso de Antonio Gaudí 
ou de Enric Sagnier verbo de 
Barcelona ou de Antonio Pa-
lacios, se nos fixamos en Ma-
drid. 

Por contra, houbo quen 
de representar a modernida-
de en arquitectura pero fu-
xindo da presenza constan-
te nunha gran cidade. Ese foi 
Frank Lloyd Wright, do que 
agora conmemoramos os 
150 anos do seu nacemento: 
un arquitecto que, desde a 
modernidade máis militan-
te, se situou nas antípodas 
desa tolería de cemento, fe-
rro e vidro –e vulgaridade ás 
veces– que foi e segue a ser 
Nova York. 

Nacido nun ambiente ru-
ral de Wisconsin, comezou a 
estudar enxeñería pero axi-
ña deixou a universidade pa-
ra pasar a traballar no estudo 
de arquitectura de J. L. Sils-
bee, en Chicago; mais consi-
derou que era demasiado 
convencional e pasou a tra-
ballar con L. Building, da cha-
mada “escola de Chicago”. 

En 1893 abriu estudo de 
seu e para o seu primeiro 
cliente fixo, a Casa Winslow, 
nun barrio residencial dun-
ha pequena cidade de Illi-
nois. Esta casa de dúas plan-
tas resultou polémica polo 
seu estilo neo-Tudor, sobrio, 
entre pintoresco e clásico: te-
llados a catro augas inclina-
dos e formando un beiril 
que ocupa a metade dunha 
fachada absolutamente si-
métrica. Foi a primeira da se-
rie de casas chamadas “de 
pradaría”, edificios integra-
dos na contorna e construí-
dos arredor dunha gran che-
minea cuxa saída –curta– es-
taba no cumio do tellado, en-
tre as que cómpre salientar 
tamén a Casa Robie 

Do mesmo ano, e tamén 
noutro suburbio de Illinois, 
vén ser a Casa de Walter Ga-
le, en estilo Raíña Ana. Fron-
te á sobriedade das anterio-

res, nesta temos como ele-
mento central unha torre 
con moitas fiestras que re-
mata nun tellado cónico, 
mentres que como elemen-
to visual de fuga hai unha 
bufarda dobre no tellado 
contiguo. Xa desde estes pri-
meiros proxectos, Frank Llo-
yd Wright estableceu un es-
pecial coidado polos mate-
riais empregados para axu-
dar a diferenciar “espazos de-
finidos” e “espazos 
pechados”. 

En 1909 viaxou a Alema-

ña e alí deixou unha forte 
pegada, especialmente en 
Walter Gropius e Mies Van 
der Rohe, que despois impul-
sarían a Bauhaus. De regreso 
ao seu país, deseñou a súa 
propia casa en Wisconsin, 
nunha parcela da súa fami-
lia, orixinaria de Gales. Foi 
por iso que a chamou Talie-
sin. Refíxoa tres veces tras ser 
destruída polo lume. Recen-
temente, os materiais empre-
gados para adaptar a casa á 
contorna provocaron un ris-
co de derrube. 

En 1904 proxectou o edi-
ficio Larkin en Buffalo. Monu-
mental e construído con la-
drillos, o deseño do interior 
e do mobiliario facilitou a 
comodidade dos traballado-
res nun ambiente “familiar”. 
Vítima a empresa da Gran 
Depresión, ficou baleiro e foi 
demolido en 1950. Tamén de 
1904 é o Templo da Unidade 
en Illinois, onde usou por pri-
meira vez o formigón e apli-
cou unha iluminación ceni-
tal e non lateral para así evi-
tar que entrase o balbordo 
da rúa. 

Unha casa que supuxo 
unha innovación foi Ho-
llyhock, construída entre 
1919 e 1921 para Aline 
Barnsdall en Los Ángeles. Fí-
xoa con bloques de cemen-
to prefabricados e os seus 
muros están inclinados, á 
maneira maia, cultura moi 
admirada por Wright. Tamén 
daqueles anos foi o Hotel Im-
perial de Tokio, proxectado 
con A. Raymond. Cimentado 
sobre uns soportes hidráuli-
cos basculantes, estes permi-
tiron que resultase indemne 
despois do terremoto de 
1923. Lamentablemente, foi 
demolido en 1968 para cons-
truír un rañaceos. 

E entre as derradeiras 
obras de Wright cómpre sa-
lientar a Casa Kaufmann, 
chamada da Fervenza, en 
Pennsylvania. Está construí-
da na rocha por riba dunha 
caída de auga nun estilo 
adiantado á súa época. Ou-
tra, de maiores proporcións, 
é o Museo Guggenheim de 
Nova York, inaugurado en 
1959 pouco despois da mor-
te do seu deseñador. En defi-
nitiva, un visionario sen o cal 
non poderiamos entender a 
arquitectura do século XX.

